
ᑐᓴᕐᑎᓯᒍᑎᐅᑦᓴᐅᑎᒋᒋᐊᓕᒃ 
 
 

ᓄᓇᓕᓕᒫᓂ ᑲᑎᖕᖓᔨᖏᑦ ᖃᓄᐃᓗᕆᐊᕈᑎᖃᕈᒪᕗᑦ ᐃᓅᓯᕐᒥᒃ 
ᑭᐱᓯᓂᐅᖃᑦᑕᑐᓂᑦ 

 
ᑰᑦᔪᐊᖅ, ᐅᑦᑐᐱᕆ 30, 2018 – ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ ᐅᖃᕆᐊᓪᓚᖁᑦ ᐱᒻᒪᕆᐅᓂᖓᓂᒃ 
ᐱᓀᓗᑕᐅᔪᖅ ᐃᓅᓯᕐᒥᒃ ᑭᐱᓯᓂᐅᖃᑦᑕᑐᑦ ᓄᓇᕕᒻᒥ ᐅᖃᕆᐊᓪᓚᓱᑎᓗ ᑐᓂᒪᑦᓯᐊᓂᕐᒥᓂᒃ 
ᐊᔪᐃᓐᓇᕆᐊᓪᓚᓂᐊᕐᓂᒥᓂᒃ ᐱᓇᓱᖃᑎᖏᓪᓗ ᐱᐅᓯᐅᒥᒋᐊᕐᑎᓯᒐᓱᓪᓗᑎᑦ ᖃᓄᐃᑦᑐᑯᕐᓂᐅᔪᒥ. ᑖᓐᓇ 
ᐱᑦᔪᑎᒋᓗᒍ, ᐃᓕᑕᕐᓯᕗᖅ ᐱᒻᒪᕆᐅᓂᖓᓂᒃ ᑲᑐᑦᔨᖃᑎᒌᒋᐊᖃᕐᓂᒥᒃ ᑐᑭᒧᐊᑦᑎᑕᐅᓗᑎᓗ ᐊᒻᒪᓗ ᑌᒣᓪᓗᑎᑦ 
ᐱᒋᐊᕐᑎᓯᓗᑎᑦ ᐃᑲᔪᕐᓯᒍᑎᓂᑦ ᐃᓚᐅᖃᑕᐅᑦᓯᐊᓂᕐᒥᓄᑦ ᐅᖄᖃᑎᒌᓐᓂᐅᓂᐊᕐᑐᓂᑦ ᑲᑎᖕᖓᓂᐅᓂᐊᕐᑐᒥᑦ 
ᐊᑐᐃᓐᓇᕈᕐᑎᑕᐅᒪᔪᒥᒃ ᑲᑎᕕᒃ ᐃᓕᓴᕐᓂᓕᕆᔨᒃᑯᓄᑦ. 
 
ᑌᒣᒻᒪᑦ, ᑎᓕᔨᓯᒪᕗᑦ ᓄᓇᓕᓕᒫᓂ ᐃᓅᓯᕐᒥᒃ ᑭᐱᓯᑐᐃᓐᓇᑎᑦᓯᑌᓕᓂᕐᒧᑦ ᑲᑎᖕᖓᔨᖏᓐᓂᑦ ᓄᐃᑦᓯᖁᑦᓱᒋᑦ 
ᖃᓄᐃᓗᕈᑎᑦᓴᓕᐊᖑᒪᔪᓂᑦ, ᐊᑑᑎᔭᐅᖃᑦᑕᑐᓂᑦ ᐃᑲᔪᕐᓯᒍᑎᑦᓴᓂᑦ ᐅᓪᓗᒥᒧᑦ, ᐱᓗᐊᕐᑐᒥᒃ ᐳᑦᑕᐅᑏᑦ 
ᐊᕐᕌᒍᑕᒫᑦ ᑲᑎᒪᓂᕐᔪᐊᕆᓲᖓ, ᐃᓕᓐᓂᐊᕆᐊᓪᓛᑎᑦᓯᓂᐅᓯᒪᔪᖅ 300 ᐅᖓᑖᓂᑦᑐᓂᑦ ᐃᓅᓯᕐᒥ 
ᑭᐱᓯᑐᐃᓐᓇᑎᑦᓯᑌᓕᓂᕐᒥ ᐃᑲᔪᕐᓯᔪᑦᓴᓂᑦ (ASIST ᐃᓕᓐᓂᐊᕆᐊᓪᓛᑕᐅᓂᖓ) ᐊᒻᒪᓗ ᐱᓇᓱᒉᑦ 
ᓄᐃᑕᐅᓂᖏᑦ ᐃᓅᓯᕐᒥᒃ ᑭᐱᓯᑐᐃᓐᓇᑎᑦᓯᑌᓕᓂᕐᒧᑦ ᐱᓇᓱᑦᑎᓂᑦ ᓄᓇᖁᑎᖓᓂ. 
ᐃᓕᓐᓂᐊᕆᐊᓪᓛᑎᑕᐅᓯᒪᒋᕗᑦ 100 ᐃᑲᔪᕐᓯᒍᓐᓇᑐᑦ ᖃᓄᐃᓗᕈᓯᕐᓂᑦ ᐱᐅᓂᕐᐸᐅᔪᓂᑦ ᐃᓅᓯᕐᒥ 
ᑭᐱᓯᑐᐃᓐᓇᑎᑦᓯᑌᓕᓂᕐᒧᑦ. 
 
"ᐊᑑᑎᔭᕗᑦ ᓄᓇᕕᒻᒥ ᐃᓄᑑᓈᕐᑎᑐᓄᓕᖓᖕᖏᓚᖅ. ᐃᓘᓐᓇᖏᓐᓄᑦ ᐱᓀᓗᑕᐅᕗᖅ ᐃᓅᖃᑎᒌᑦᑐᓄᑦ 
ᖃᓄᕐᑐᕈᑎᐅᒋᐊᓕᒃ ᐃᓘᓐᓇᓕᒫᖏᓐᓄᑦ." ᐅᖃᕐᓂᖁᖅ ᒥᓂ ᑯᕃ, ᑲᒪᔨᒻᒪᕆᒃ ᓄᓇᕕᒻᒥ ᐃᓗᓯᓕᕆᓂᕐᒥ 
ᑲᑎᒪᔨᒃᑯᓂ. ᐱᓇᓱᖃᑎᖃᕐᓱᑎᑦ ᐃᓅᓯᕐᒥᒃ ᑭᐱᓯᑐᐃᓐᓇᑎᑦᓯᑌᓕᓂᕐᒥᒃ ᑲᑎᖕᖓᔨᖏᓐᓂᑦ, ᓄᓇᓕᓕᒫᓂ 
ᑲᑎᖕᖓᔩᑦ ᑐᓴᕐᑕᐅᑎᑦᓯᓂᐊᕐᖁᑦ ᓄᑖᓂᑦ ᑐᕌᒐᖏᓐᓂᑦ 2019-2024ᒧᓕᖓᔪᓂᑦ ᓄᓇᕕᒻᒥ ᐃᓅᓯᕐᒥᒃ 
ᑭᐱᓯᑐᐃᓐᓇᑎᑦᓯᑌᓕᓂᕐᒧᓕᖓᔪᓂᑦ ᖃᓄᐃᓗᕈᑎᑦᓴᓕᐊᕕᓂᕐᓂᑦ. ᑐᕌᒐᖓ ᖃᓄᐃᓗᕈᑎᑦᓴᓕᐊᖑᔪᒥ, 
ᐱᓇᓱᑦᑕᐅᔪᖅ ᒫᓐᓇᐅᑎᓪᓗᒍ, ᑐᓂᒪᒋᐊᓪᓚᒍᑎᑦᓴᐅᓗᓂ ᑲᑐᑦᔨᖃᑎᒌᓪᓗᑎᓗ ᓄᓇᓕᓕᒫᓂ ᑎᒥᐅᔪᑦ 
ᐅᖁᒣᑦᑐᑯᕈᑎᐅᔪᒥ ᖃᓄᕐᑐᕈᑎᖃᕐᓗᑎᑦ ᐃᓅᓯᕐᒥ ᑭᐱᓯᓂᐅᖃᑦᑕᑐᓂ. 
 
ᑌᒣᒻᒪᑦ, ᓄᓇᓕᓕᒫᓂ ᑲᑎᖕᖓᔩᑦ ᐅᖃᕆᐊᓪᓚᕈᒪᕗᑦ ᐱᒻᒪᕆᐅᓂᖓᓂᒃ ᐃᓚᐅᒋᐊᖃᕐᓂᖏᓐᓂᑦ 
ᑐᓂᒪᑦᓯᐊᕆᐊᖃᕐᓂᖏᓐᓂᓗ ᐱᓇᓱᖃᑎᒋᔭᐅᔪᓕᒫᑦ ᓄᓇᓕᓕᒫᓂ ᐃᓅᓯᕐᒥᒃ ᑭᐱᓯᑐᐃᓐᓇᑎᑦᓯᑌᓕᓂᕐᒥᒃ 
ᑲᑎᖕᖓᔨᖏᓐᓄᑦ. ᑖᓐᓇ ᑲᑎᖕᖓᓂᖅ ᓄᐃᑦᓯᒍᑎᑦᓴᓯᐊᖑᓚᖓᔪᖅ ᐃᓘᓐᓇᓕᒫᖑᔪᑦ ᑐᓂᒪᑦᓯᐊᓂᕐᒥᓂᒃ 
ᐱᓇᓱᑦᑕᐅᔪᓄᑦ ᑲᑎᖕᖓᔨᓄᑦ ᐃᑲᔪᕐᓯᒍᓐᓇᓯᓗᑎᓗ. 
 
ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ ᐅᖃᕆᐊᓪᓚᖁᑦ ᐃᓱᒪᓕᕆᓂᕐᒧᑦ ᐃᓅᖃᑎᒌᓄᓕᖓᔪᓂᑦ ᐃᑲᔪᕐᓯᒍᓐᓇᑐᑦ 
ᐊᑐᐃᓐᓇᐅᓂᖏᓐᓂᑦ ᐅᖃᐅᓯᕐᓂᑦ ᐱᖓᓱᓂᑦ ᐅᖄᔭᐅᔪᓂᑦ ᓄᓇᕕᒻᒥ, ᐅᑯᐊ ᐃᓄᒃᑎᑐᑦ, ᖃᓪᓗᓈᑎᑐᑦ 
ᒍᐃᒍᐃᑎᑐᓗ. 
 
ᑲᒪᑦᓯᐊᑐᑦ ᐅᖄᓚᐅᑎᖓ: 1-800-265-3333 (ᐃᓄᒃᑎᑐᑦ, ᖃᓪᓗᓈᑎᑐᑦ) 

ᐃᓕᓐᓂᐊᑎᐅᓚᐅᕐᑐᕕᓃᑦ ᐊᓂᕐᕋᒋᖕᖏᑕᒥᓂᑦᓱᑎᑦ ᐃᑲᔪᕐᑕᐅᕕᖓ: 1-866-925-4419 (ᐃᓄᒃᑎᑐᑦ, 
ᖃᓪᓗᓈᑎᑐᑦ ᒍᐃᒍᐃᑎᑐᑦ) 
ᐱᐊᕃᑦ ᐃᑲᔪᕐᑕᐅᕕᖓ: 1-800-668-6868 ᐅᕝᕙᓗᓐᓃᑦ ᐊᓪᓚᕕᒋᓗᒋᑦ ᐅᖄᓚᐅᑎᒃᑯᑦ 686868 
(ᖃᓪᓗᓈᑎᑐᑦ ᒍᐃᒍᐃᑎᑐᓗ) 
F ᓄᓇᖃᕐᖄᓯᒪᔪᑦ ᐃᓄᐃᓪᓗ ᖃᓄᐃᖕᖏᓯᐊᕐᓂᒥᒃ ᓂᕆᐅᓐᓂᒧᑦ ᐃᑲᔪᕐᑕᐅᕕᖓ: 1-855-242-3310 
ᐱᒍᑦᔨᕕᖓ ᐃᓄᐃᑦ ᐱᒻᒪᕆᖁᑎᖏᓐᓂ ᐱᓇᓱᐊᓱᖏᓐᓂᓗ: 1-877-686-2845 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ 
ᓄᓇᓕᓐᓃᑐᓂᑦ ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
 
ᑐᑭᓯᒋᐊᕈᒪᒍᕕᑦ: Jenny Simpraseuth 
 ᑐᓴᕋᑦᓴᓕᕆᔨᒃ, ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᓂ 
 ᐅᖄᓚᐅᑎᒃ: 819 964-2222 ᓃᓂᕐᓗᒍ 229 
 
 
 


